
Información sobre a Peonalización do Casco Histórico e Control  por
Cámaras

1. Que é a peonalización e o control de accesos?

O Concello de Betanzos puxo en marcha a declaración de  zona de acceso
restrinxido no Casco Histórico co fin de priorizar o tránsito peonil, mellorar
a seguridade viaria, protexer o patrimonio e reducir a contaminación.
Como funciona? O control realízase mediante un sistema automatizado de
lectura de matrículas por videocámaras situado nos puntos de acceso e saída.
Fase de proba e carencia pedagóxica: O sistema entra en funcionamento o
1  de  outubro  de  2026.  Durante  esta  fase  de  probas,  as  infraccións
detectadas só xerarán avisos informativos, sen sanción económica. A partir do
1 de xaneiro de 2027, a fase sancionadora será plenamente efectiva.

2. Plano da Zona Restrinxida e Sinalización

Achégase plano detallado cos límites exactos da área afectada (os vehículos
que  non  se  atopen  incluídos  na  listaxe  de  vehículos  autorizados  poderán
permanecer dentro da área afectada un máximo de 30 minutos).
Velocidade máxima: Limitada a 20 km/h en todo o ámbito.
Zonas  protexidas: Lémbrase  a  prohibición  expresa  de  estacionamento
ordinario en espazos nobres como a rúa do Castro, a Praza da Constitución
e  a  Praza  de  Fernán  Pérez  de  Andrade,  así  como  fora  dos  lugares
habilitados a tal efecto.
Horarios de carga e descarga: Autorizados de 07:00 a 12:00 h e de 16:00
a 17:00 h.

Documento  asinado  electrónicamente,  pódese  validar  a  sinatura  co  código  indicado  na  marxe  na  https://sede  .betanzos  .gal   (O  Código  de
Verificación garante, mediante o cotexo na sede electrónica municipal, a integridade do documento (Artigo 42 b da Lei 40/2015, de 1 de outubro,
de Réxime Xurídico do Sector Público).

3. Quen pode acceder e como xestionalo?

Todos os vehículos ( incluídos non autorizados) poderán permanecer ata 30
minutos desde a entrada sinalizada ata a saída sinalizada.
Residentes e vehículos autorizados: poderán  acceder  sin  restricións  de
tempo  (todos  os  vehículos  que  poden  acceder  sin  restricións  deben  estar
incluídos na listaxe de vehículos autorizados, con vixencia de 10 anos).
Solicitudes de inclusión na listaxe:  as solicitudes de inclusión na listaxe de
vehículos  autorizados  realizarase  a  través  dunha  solicitude  xeral  na  sede
electrónica
(https://sede.betanzos.gal/sxc/es/procedimientosytramites/tramites/
SolicitudGeneral_N) ou presencialmente no Concello de Betanzos,  aportando
coa  solicitude  a  documentación  que  acredite  atoparse  nun  dos  supostos
recollidos  no  Anexo  I  da  normativa  vixente  (residentes  con  vehículos  non
incorporados de oficio, propietarios non empadroados, usuarios de prazas de
garaxe,  vehículos  de  coidadores  de  maiores  ou  dependentes,  taxis  e  VTC,
servizos e actividades comerciais ou aloxamentos turísticos).
Autorizacións  especiais:  a través  do  correo  electrónico:
mobilidadech@betanzos.gal ou presencialmente nas dependencias da Policía Local,
xustificaranse  as  vulneracións  das  limitacións  establecidas  no  regulamento
(exceder  os  30  minutos  de  acceso  vehículos  non  autorizados,  acceso  sin
autorización a zonas restrinxidas, etc), con anterioridade ao acceso ou nas 48
horas  posteriores,  achegando  a  documentación  que  acredite  o  feito
(exemplos: rexistro de hóspedes en aloxamentos turísticos, permisos especiais
para servizos náuticos ou subministracións de tarde, etc).

4. Como comunicarse co Concello?

Para calquera consulta, achega, resolución de incidencias ou presentación de
solicitudes  relacionadas  con  este  sistema,  a  cidadanía  pode  dirixirse  ao

Concello  a  través  da  Sede  Electrónica  municipal  ou  presencialmente  nas
dependencias da Praza de Galicia.

* Carácter da información: A información recollida neste documento ten carácter exclusivamente informativo

e non poderá prevalecer sobre o establecido pola normativa aplicable. En caso de contradición, prevalecerá

sempre a lexislación vixente. O contido desta información poderá ser modificado, actualizado ou ampliado

posteriormente, en función das modificacións normativas ou das circunstancias que resulten de aplicación.

